
Apstrakt: U radu se teZi sagledavanju politike uslovljavanja u medunaro-
dnim odnosima od strane subjekata medunarodnog sistema, pozicioniranih na osnovu
njihove mo¢i. Polazna tacka uslovljavanja drzava je svijest i fakticka mo¢, izrazena na
osnovu ekonomskog i vojnog potencijala medunarodnog subjekta. Pritisak koji se vr$i
pri donoienju odluka u medunarodnim odnosima varira, od sfere uticaja® medu
drzavama, do medunarodnih organizacija i institucija.

Evropska unija prema Bosni i Hercegovini ispoljava kontinuitet politike uslo-
vljavanja, koja prije ili kasnije, stezanjem ekonomskog i politickog obruca ili davanjem
novca iz evropskih fondova, ne daje moguénost alternative na evropskom putu.

Determinisanost predmeta istrazivanja politike uslovljavanja treba shvatiti kao
pokreta¢ promjena, ¢iji se intenzitet mijenja uz pomo¢ nagrade i kazne. Kroz prakti¢ne
primjere rad ¢e odgovoriti na pitanje politike uslovljavanja Evropske unije prema Bosni
i Hercegovini, §to je u domenu medunarodnih odnosa i evropskih integracija.

Kljuéne rijeci: politika uslovljavanja u medunarodnim odnosima, realizam,
mo¢, ekonomska mo¢, liberalizam, politika uslovljavanja - slucaj Evropske unije.

uvoD

U novijoj fazi medunarodnih odnosa, koja se naziva posthla-
dnoratovskom, pravila igre su se promijenila. Kada je bipolarnost nestala, a
sa njom i globalna opasnost svjetskog sukoba, spoljna politika postaje vrlo
sloZena, raznolika i sadrZzajna, isprepletena razli¢itim motivima i uticajima
centara mo¢i. Hladni rat, zapravo kraj hladnog rata, rijeSio je dileme
velikih i malih sila, gdje su se SAD potvrdile kao hegemon sila, jer
raspolazu velikim vojnim arsenalom za udare iz vazduha sa kopna i mora.
Opasnost od izbijanja globalnog rata je uglavnom nestala, jer je srusen
socijalizam i VarSavski pakt kao pandan americkoj sili.

! Visi asistent na Fakultetu politickih nauka NUBL. Doktorant na Fakultetu
politickih nauka u Beogradu, e: ljiljana.aulic@blic.net

2 Sfera uticaja je odredeni region svijeta pod uticajem velike sile.

Zadnji pucanj americ¢ke spoljne politike prema komunistickoj ide-
ologiji bio je izrazen prema zemljama Istoéne Evrope, $to je znalilo
obezbjedenje stabilnosti na tim prostorima uz pomo¢ Evropske unije i
NATO-a. Danas se drzave sa izrazenim nacionalnim identitetom oblikuju u
dva pravca: raspadom na etnicke komponente ili utapanjem u veée
regionalne grupacije. U svjetlu posthladnoratovskih aspiracija americkih
lidera smatra se prirodnim stanjem, da je spoljna politika ili istoznacnica
ekonomske politike ili se svodi na poducavanje ostatka svijeta americkim
vrednotama. Iz tih razloga, ne iznenaduje da se ameri¢ka diplomatija nakon
zavrSetka hladnog rata sve vise pretvorila u puko dodavanje prijedloga na
liste, kojima se od odredenih drzava trazi prihvatanje ili pristajanje uz
ameri¢ki naéin djelovanja. S druge strane, ekonomski globalizam je
proizveo velike razlike, ali i napetosti, unutar pojedinih drzava, tako i
izmedu njih, §to je rezultiralo pritiscima na svjetska politicka vodstva.
Danas su sve o¢i uprte prema medunarodnoj politi¢koj sceni, gdje bi ipak,
ekonomska mo¢, mogla dovesti do nadmetanja i ve¢ih konflikata.

SILA I MOC U MEPUNARODNIM ODNOSIMA

Teorija kao mentalna slika neke oblasti, koja pokazuje kako je ta
oblast organizovana i kako su njeni dijelovi povezani u nasem slucaju,
uporiste smo nasli u realistickoj teoriji. Drzave su jedinstveni globalni
akteri u bespostednoj medusobnoj borbi za poloZzaj i mo¢ u svjetskoj
hijerarhiji. Realizam isti¢e anarhi¢nu prirodu medunarodne politike koja
diktira opredjeljenja kreatora spoljne politike, kao racionalnih rjeSavalaca
problema Kkoji imaju svoj interes u smislu sile. Za realiste svrha vjeStine
rukovodenja drzavom jeste da se obezbijedi opstanak nacije u realnom
okruzenju, a nijedan nacin nije znacajniji nego sticanje moci.

Nacionalni interes je centralna kategorija i klasi¢nog realizma,
koju Morgentau odreduje kao zvijezdu vodilju, konstantu koja se ne
mijenja u vremenu i prostoru. Dakle, prihvataju¢i da su drzave dominantni
entiteti u medunarodnim poslovima, jer posjeduju vojsku, vode diploma-
tiju, pregovaraju, izvode ratove, kontrolisu medunarodne organizacije i u
znatnoj mjeri oblikuju proizvodnju i trgovinu. One definiSu pojmom mo¢i i
interese, dok druge drzave reaguju na opazene pretnje. IstiCemo da interese
drzava ne oblikuju samo njihove domace vrijednosti i institucije, nego i
medunarodne norme i institucije. U teoriji realizma razvila se teorija
strukturalnog realizma, zasnovana po Kenetu Volcu®, koja naglasava uticaj
svjetske mo¢i na ponaSanje drzava radi oCuvanja pozicija u svetu.

S druge strane, primje¢ujemo da neke drzave danas ostaju vazni
subjekti u medunarodnim i svjetskim poslovima, ali pate od gubitka
suvereniteta i moc¢i. Medunarodne institucije istiCu pravo da sude i
ograni¢avaju drzave u onome §to ¢ine na svojoj sopstvenoj teritoriji.

% Volc, Kenet N., Teorija medunarodne politike, Centar za civilno-vojne odnose,
Beograd, 2008. Najznacajnija knjiga u kojoj je zasnovao neorealisticku teoriju
medunarodnih odnosa ili teoriju strukturalnog realizma.

Posebno je to izrazeno u Evropi (Evropskoj uniji), gdje su neke institucije
preuzele vazne funkcije, preuzete od drzava, pri ¢emu je stvorena mocna
medunarodna birokratija koja snazno djeluje direktno na suverene drzave.
Pored toga, Cinjenice govore da je saradnja medu moénim drzavama
moguca po novim uslovima, o ¢emu se piSe u neoliberalnoj teoriji. To
glediSte je narocito znacajno za Evropsku uniju. Kao dobar primjer snazne
(globalne) uloge koju igra neka regionalna organizacija MVO, liberalni
institucionalizam je okvir koji nalazi uporiste politika uslovljavanja na
slucaju EU. Smatra se da se medunarodna anarhija moze ublaziti formi-
ranjem medunarodnih institucija koje ¢e preporucavati uloge, ogranicavati
aktivnost i oblikovati o¢ekivanja aktera u medunarodnim odnosima. Dakle,
govorimo 0 medunarodnim organizacijama, sporazumima i ugovorima koji
podsticu globalni rast i prosperitet, zalazu¢i se za reforme koje
omogucavaju stvaranje slobodnog trzista i prihvatanje slobodne trgovine,
bez ikakvog ogranicenja.

Krenemo li od stanovista Rosenaua da, od svih dosada$njih dosti-
gnuéa u proucavanju medunarodnih odnosa, nijedno nije toliko znacajno
kao sve vece tendencije posmatranja svijeta kao medunarodnog sistema.
Prema Carlsu V. Kegliju Jr. i Judzinu R. Vitkofu, medunarodni politicki
sistem je definisan kao obrazac politicke meduzavisnosti izmedu ¢inilaca u
globalnoj areni, dok za Radovana Vukadinovi¢a termin medunarodni
sistem predstavlja skup odredenih varijabli koje imaju svoja pravila u
ponasanju drzava. Za Mortona Kaplana medunarodni sistem predstavlja
integrisanu cjelinu s razli¢itim stepenima kohezije.

Na medunarodnom planu znacajno je definisati spoljnu politiku u
¢ijem okviru sredstava politickog djelovanja raspoznajemo politiku
uslovljavanja. Dakle, spoljna politika kao pravac akcije usmijeren je na
postizanje odredenih ciljeva, obrazlazuci nacela kojih se odredena drzava
drzi u svojim nastupima i istupima na medunarodnom planu. Uz to, proces
donosenja odluka i preduzimanja konkretnih akcija koja ¢e imati meduna-
rodni karakter i na kraju izvori koji stoje na raspolaganju medunarodnim
subjektima. Po definiciji J. Rosenaua, spoljna politika definise se kao
veliki pothvat u obliku toka akcije, u kojem ustavno zaduZeni sluZbenici
pojedine drzave djeluju, kako bi sacuvali ili izmijenili situaciju u medu-
narodnim odnosima, na nacin koji je kompatibilan s ciljem ili ciljevima
koji su postavili on ili njihovi prethodnici®. Sa druge strane, Carls V. Kegli
Jr. 1 Judzin R.Vitkof definiSu spoljnu politiku kao odluke koje vlast donosi
radi ostvarenja medunarodnih ciljeva.

Ipak, ne upustajuéi se u Siru analizu definisanja spoljne politike,
prihvatljiva je definicija R. Vukadinovi¢a da je spoljna politika organi-
zovana aktivnost drzave kojom ona nastoji maksimizirati snagu vrijednosti
i interese u odnosu spram drugih drzava i ostalih subjekata koji djeluju u
spoljnom okruzenju.

4 Vukadinovié, Radovan,Teorije vanjske politike, Politi¢ka kultura, Zagreb, 2005,
s.16.

Politiku uslovljavanja mozemo definisati kao upotrebu politickih
instrumenata koje jedan akter koristi da bi obezbijedio prihvatanje i
oblikovao akcije drugog aktera, ili, po Smitu, uslovljavanje podrazumijeva
povezivanje Koristi koje druga drzava Zeli posti¢i ispunjenjem odredenih
uslova, §to podrazumijeva da su partneri u neravnopravnom poloZaju.

Realisticki pristup drzavi kao glavnom akteru u medunarodnim
odnosima, prema kojima je usmjerena spoljna politika druge drzave, u
prvom redu naglasava Cinjenicu, ko su partneri, a ko suparnici, pa ne ¢udi
da je konstrukcija realisticke teorije Hansa Morgentaua sagradena na
nacionalnom interesu u smislu njene moé¢i. U tom smislu, izvrSena je
podjela drzava na velike i male sile. Velike sile su najmoc¢nije zemlje u
vojnom i ekonomskom pogledu u globalnom sistemu. Biti velika sila, po
definiciji P. Kenedija, jeste drzava koja je sposobna da se nosi sa bilo
kojom drugom drzavom, a to zahtijeva snaznu ekonomsku osnovu.’
Indikatori koji odreduju silu su: profit i mo¢. Mo¢ definiSemo kao ¢inioce
koji omoguéuju jednom ucesniku da manipuliSe ponasanjem drugih
ucesnika prema svojim preferencijama, kao npr. SAD — izuzetno moc¢na
drzava koja vr$i nadmocan uticaj na globalni sistem. Realisti smatraju, da
od svih ljudskih zala, nijedno nije rasprostranjenije, neoprostivije ili
opasnhije, nego njihova nagonska Zudnja za moéi ili njihova Zelja da
pokoravaju druge, a moguc¢nost uklanjanja nagona za moci je utopijska
teznja. Dok strukturni realizam naglaSava uticaj svjetske strukture mo¢i na
ponaSanje drugih drzava u okviru globalne hijerarhije, definisane prve-
nstveno rasporedom moci. Radi boljeg pozicioniranja velikih i malih
zemalja prihvatljiv je sljedeci pregled:

Tabela 4.2. Nova Sahovska tabla velikih sila: istovremeno vojno i ekonomsko

suparnistvo®
VOJNO SUPARNISTVO EKONOMSKO SUPARNISTVO
J NJ R J NJ R
S A | EM U K S A EM U K
A P A S | A P VA S |
D| A| CK | N D A CK | N
N A JA| A N A JA A
SAD - -
JAPAN M - Vv -
NJE MA- S S - V V -
CKA
RUSIJA S V V - M M S - -
KINA V | V V S - V V S S -

Legenda: V = velika, S = srednja, i M = mala vjerovatnoca bilateralnih odnosa
koji se mogu razviti u 21. vijeku

5 Kenedi, Pol, Uspon i pad velikih sila, CID, Romanov, Podgorica, 1999, s. 596.

® Kegli, Carls V. Jr. i Judzin R. Vitkof, Svetska politika, trend i transformacija,
Diplomatska akademija, Beograd, 2006, s. 210.

Vrijedno je napomenuti razmisljanje Nikolasa Spajkmana, geopo-
liticara, koji smatra da samo mo¢ moze ostvariti ciljeve spoljne politike.
Mo¢ za njega znaci opstanak, sposobnost da nametnete svoju volju drugi-
ma, kapacitet da se zapovijeda onima koji su bez mo¢i i moguénost iznudi-
vanja ustupaka od slabijih. Dakle, sama struktura medunarodne zajednice,
njena anarhi¢nost, odsustvo Cvrstih zakona i sankcija za prekrsaje,
primorava drZave da se ponaSaju na naéin kako je to Spajkman opisao.
Njegova teorija jeste pocetak, odnosno zacetak neorealistickih doktrina,
poput shvatanja Keneta Volca o ulozi medunarodne strukture na ponaSanje
drzava. Prema njegovom videnju politike, odbacivanje mo¢i kao nepobitne
¢injenice druStvenog Zivota znaci svjesno samozavaravanje 1 zatvaranje
o¢iju pred istinom. Mastati o svijetu bez prisile, zna¢i pobje¢i od realnosti
u svijet snova, odnosno ¢ovjeka koji stvara drustvo kroz saradnju, prilago-
davanje i konflikt i sve troje su sustinski integralni dijelovi dru$tvenog
zivota. Uslovljavanja u medunarodnim odnosima su uglavnom predodre-
dena za velike sile u ekonomskom i vojnom smislu. Stenlij Hofman je u
istraZzivanju odnosa spoljne i unutra$nje politike drzave sagledavao7:

1. Objektivne faktore: geografski, tehnoloski razvoj, ekonomske
izvore, stanovniStvo i vojni potencijal;

2. Dijelovanje politickih, drustvenih i ekonomskih institucija, info-
rmacionih kanala, stepena nezavisnosti kreatora spoljne politike;

3. Dijelovanje politicke kulture, ukljuéujuci stavove, misljenja,
emocije koje pokazuju ove grupe koje stvaraju spoljnu politiku,
kao i uticaj prakse i ideja na ciljeve i sredstva politike. Dakle,
temelji su teorijski, a analiza ¢e dokazati slojevitost odnosa
vanjske i unutra$nje politike.

Odgovori dovode do potvrde da je uslovljenost proizasla od
mo¢nih i jacih, ¢iji indikatori uspjeS$nosti ostale drzave dovode u poziciju
zavisnosti (od ekonomije, bezbjednosti, tehnoloskog razvitka.....). No valja
napomenuti da su glavna tri ¢inioca koja uti¢u na spoljnu politiku drzave:

1. vojna mo¢,

2. nivo privrednog razvoja, i

3. oblik drZzavnog uredenja.

Nivo produktivnosti i prosperiteta takode utice na spoljnu politiku
malih drzava na dnu hijararhije. Tu takode postoji podjela. Neke zavisne
drzave odgovaraju na svoju ekonomsku nemo¢ ponizno udovoljavajuci
Zeljama bogatih od kojih zavise, dok se, s druge strane, neke druge prkosno
bune i u svom nastojanju ponekad i uspiju. Tako da ne mozemo re¢i da u
medunarodnim politickim odnosima nema iznimnih situacija, odnosno da
su uopStavanja o ekonomskim osnovama medunarodnog politickog pona-
Sanja neta¢na. Vazno je istaéi da realisti racionalnog izbora smatraju da
anarhija ne moze sprijeCiti da se u medunarodnim odnosima pojave

7 Vukadinovi¢, Radovan, Teorije vanjske politike, Politicka kultura, Zagreb, 2005,
s. 23.

146



Aulié¢ LJ. POLITIKA USLOVLIAVANJA U MEDUNARODNIM ODNOSIMA

odredeni obrasci saradnje, pod odredenim okolnostima gdje medunarodne
institucije imaju vaznu ulogu, kao $to je npr. uklapanje slabih drzava u
Clanstvo u nekoj od medunarodnih institucija. Primijenimo li teoriju
racionalnog izbora na vodenje politike malih zemalja kao ,.teoriju oce-
kivane koristi“, mozemo reé¢i da je to ciljno orijentisano ponasanje koje
pokazuje kada pojedinac u odgovoru na medunarodni dogadaj koristi npr.
najbolje informacije koje ima i bira iz mnostva drugih moguénosti, kao
alternativu koja ¢e najvjerovatnije maksimirati njegove ciljeve. Dakle,
vodedi se pazljivom definicijom situacije, odmjeravanjem ciljeva, razma-
tranjem svih alternativa i izborom onih sa kojima ¢e najvjerovatnije posti¢i
postavljene ciljeve.

Postoje razlicite klasifikacije uslovljavanja, koje se u osnovi svode
na pozitivne i negativne. Pozitivhe u smislu trenutka uslovljenosti, koji
nastaje kada se uslovi ispune prije nego se iskaze ¢ime je on uslovljen, i
negativne, kada uz pomo¢ ,,mrkve i $tapa“ dolazimo do ispunjenih uslova.
Ubjedivanjem ,Stapom ili mrkvom*, medunarodna organizacija
(uslovljivag) ili kaznjava uslovljenu drZavu, tako §to povecava pritisak na
neispunjenje traZenih uslova i oteZava situaciju, ili daje dodatnu nagradu
kada smanjuje pritisak koji uzrokuje uslovljavanje. Politika uslovljavanja
ima svoje lice i nali¢je, a to je uticaj i1 prinuda. Oba proizilaze iz moci.
Vojin Dimitrijevi¢ istiCe da stepen sposobnosti moze uticati da se drugi
subjekti privole ili natjeraju na ponaSanje koje posrednik moci zeli.?
Proizlazi da je mo¢ stepen vjerovatnoce da ishod bude onakav kakav
subjekt zeli. U ovom slu¢aju mo¢ nije ni dobra ni loSa, jer ovisi u koje
svrhe se upotrebljava. Njena koli¢ina i teZina pokazuje do koje mjere
nosilac mo¢i moze da promijeni tok dogadaja, odnosno iznudi tude
ponasanje u Zeljenom pravcu. Dalje, u opisivanju moci treba uzeti u obzir
njen opseg, koji se definiSe kao razmak najviSe nagrade i najstroze kazne
koju nosilac mo¢i moze dati ili izvrSiti i, naravno, ponasanja na koje se
moze uticati. U medunarodnim odnosima mo¢ je vazna zbog svojstava
uticanja i primoravanja. Istorija pokazuje mnoge uspjesne primjere koji se
zasnivaju na primjeru uspje$nog postavljanja zahtjeva zasnovanih na mo¢i
(npr. Marsalov plan).

U knjizi Uspon i pad velikih sila, autora Pola Kenedija, iznosi se
stav da je medunarodni sistem podlozan stalnim promjenama, ne samo
onim uzrokovanim svakodnevnim akcijama drzavnika i plimom i osekom
politickih 1 vojnih dogadaja, ve¢ i onim C¢iji su uzroci u dubljim
preobrai%jima osnova svjetske mo¢i, koje s vremenom krée svoj put do
povrsine.” Tvrdi se da, kada je u pitanju medunarodni sistem (postoji
hijerarhija po veli¢ini), bogatstvo i mo¢, ili, ekonomska i vojna mo¢, koji
su relativni, i kao takvi se moraju posmatrati. A kako su oni relativni, a sva
drustva izloZena neiscrpnoj teznji ka promjenama, onda medunarodna

® Vojin Dimitrijevié, Radoslav Stojanovi¢, Medunarodni odnosi, Novinsko-
izdavacka ustanova Sluzbeni list SRJ, Beograd, 1996.

® Kenedi, Pol, Uspon i pad velikih sila, CID, Romanov, Podgorica, 1999.

ravnoteza snaga nikada ne moZze da miruje. S tim u vezi, uzmemo li u obzir
anarhi¢nu i takmicarsku prirodu suparni§tva medu drzavama, istorija
medunarodnih odnosa je u proteklih pet vijekova bila istorija ratova.
Postavlja se pitanje granica do kojih bogatstvo drzave treba izdvojiti u
vojne svrhe. Mnoge rasprave govore o ekonomskom prosperitetu, koji
svakako uti¢e na relativne izglede velike sile. Zapravo, ekonomske shage
imaju vazan uticaj na krajnji ishod, $to je jedan od faktora koji su uticali na
kraj hladnog rata. Posthladnoratovski period, ili svi periodi poslije ratova,
oslikavaju preraspodjelu moc¢i i sfere uticaja. I dalje, u epilogu, Pol Kenedi
obrazlaze stav da kakva god da je vjerovatnoca nuklearnog ili konve-
ncionalnog sukoba izmedu velikih drzava, jasno je da su vazne transfo-
rmacije u ravnotezi snaga zaista odvijaju i nastaviée da se dogadaju brzim
ritmom nego prije. Ona se odvijaju na dva odvojena, ali povezana nivoa:
ekonomske proizvodnje i strateSke moc¢i.

EVROPSKE INTEGRACIJE | USLOVLJAVANJE

Proces evropskih integracija zahtijeva igru na dva nivoa, konce-
ptualno odreden tako da domaci politicari donose odluke koje ce
zadovoljiti 1 domace i spoljnopoliticke ciljeve. Do prevazilazenja starih
navika u razmisljanju nekad dolazi poslije kazne ili nelagodnosti, kao
posljedice pridrzavanja laznih pretpostavki. Dogadaji iz okruZenja na
medunarodnoj sceni podsti¢u na razmisljanje 0 promjeni pretpostavki, kao
§to je npr. propast komunisticke vlasti u Sovjetskom Savezu i Isto¢noj
Evropi podstakla i nosioce politicke vlasti i politicke komentatore da
preispitaju svoje pretpostavke o spoljnopolitickim prioritetima u novom
posthladnoratovskom sistemu. Cesto nas iskustva navode da stvaramo
nove mentalne mape, perceptivne filtere i kriterije sa kojima se mogu
tumaciti kasniji dogadaji i definisati situacije. DonoSenje odluka
uslovljenih napretkom u evropskim integracijama moze se opisati kao:

1. proces u kojem se kao subjekt pojavljuje spoljnopoliti¢ki akter;
posrijedi je kontinuirano djelovanje-proces;

proces je postavljen kao skup aktivnosti;

postoji nekoliko razli¢itih projekata;

izbor alternativnog projekta provodi se na osnovu buduceg stanja
stvari, onako kako ga je zamislio kreator.

Dakle donosenje odluka u spoljnoj politici predstavlja: proces
donosenja odluka koji se odvijaju u razli¢itim fazama; da na proces utice
niz unutrasnjih i spoljnih faktora; da postoje odredeni stepeni u nastajanju
odluke, te da se nakon njezinog donoSenja nastoji pratiti njezina djelotvo-
rnost (implementacija). Kada akter spoljnopolitickog odlucivanja shvati da
je potrebna akcija radi postizanja ciljeva i donese odluku za djelovanjem,
primjenjuju se razlicite spoljnopoliticke tehnike i instrumenti, §to se moze
definisati kao spoljnopoliticka sredstva. Razlikujemo politicka sredstva,
ekonomska sredstva i vojna sredstva i propagandu.

U srediStu istrazivanja politike uslovljavanja na slu¢aju Evropske
unije, jeste analiza problema reformi prouzrokovanih politikom uslo-
vljavanja, koja mijenja bosanskohercegovacko drustvo, konstituisano
Dejtonskim mirovnim sporazumom. Drustvo koje je s pocetka devede-
setih godina, ratom u Bosni i Hercegovini te njenim razbijanjem na etnicke
komponente, americka diplomatija integrisala u dva entiteta pod krovom
jedinstvene drzave Bosne i Herecgovine. Nakon toga je uslijedio proces
tranzicije u demokratsko drustvo, s ciljem da se osposobi pristup procesu
evropeizacije. U slu¢aju Bosne i Hercegovine, Evropska unija kao institu-
cionalni izraz evropskoga integracijskog procesa, ima poseban i visestruk
zadatak u domenu demokratizacije i evropeizacije, koji uporedo pred-
stavljaju specifican oblik djelovanja evropske politicke, ekonomske i
teritorijalne integracije. Demokratizacija u smislu napustanja recidiva
proslog politickog sistema, u nacinu razmisljanja, govora i filozofije Zivo-
ta, a evropeizacija u funkcionalnom smislu kroz ispunjavanje postavljenih
kriterija u KO}l)enhagenu 1993. godine, koji su ponovo potvrdeni u Madridu
1995. godine.™

Generalno misljenje o Evropskoj uniji jeste, da je ona projekat
mira, bezbjednosti i stabilnosti za sve zemlje koje se teritorijalno mogu
okarakterisati kao evropske, s ciljem pozitivnog djelovanja na razvoj
drzava Clanica i njihovog ekonomskog napretka. U Bosni i Hercegovini
postoji potpuna saglasnost o tome da BiH treba da zauzme mjesto u
evropskoj zajednici drzava i naroda. Naposljetku, to je jedan od prioritetnih
ciljeva njene spoljne politike, dok Unija uvijek iznova potvrduje da je
buduénost zemalja zapadnog Balkana u Evropskoj uniji, ali samo onim,
koje dokazu spremnost potpunog usvajanja kriterija 1 implementacije
acquis communautaire. Politika proSirenja za evropske drZave nije pod
istim uslovima za sve zemlje. Za zemlje koje su obuhvacene Procesom
stabilizacije i pridruzivanja zemalja zapadnog Balkana, Evropska unija je
ponudila seriju sporazuma o pridruzivanju, kao §to je Sporazum o
stabilizaciji 1 pridruzivanju, ¢ija je glavna karakteristika ispunjavanje
kriterija i posebnih uslova da bi se ostvario napredak ka evropskoj porodici
drzava. Politika uslovljavanja za zemlje zapadnog Balkana je onaj isti
okida¢ koji su upotrijebile SAD, kada su zemlje evropskog prostora
uslovljene Marsalovim planom, odobrenim pod tacno odredenim uslovima,
politickim (ideoloskim) i ekonomskim, zaustavile Sirenje komunizma i
osigurale nadmo¢ SAD-a nad SSSR-om.

Svjedoci smo zastoja u napretku Bosne i Hercegovine na evro-
pskom putu koji traje od 2010. godine, kada zbog neispunjenih uslova ona

10 politicki: stabilne ustanove koje garantuju demokratiju, vladavinu prava, lju-
dska prava i postivanje zastite manjina; ekonomski: efikasna trzisna privreda i
sposobnost nosenja s trzisnom konkurencijom i trzisnim silama u Uniji; sposobnost
preuzimanja obaveza ¢lanstva, ukljucujuci postovanje ciljeva politicke, ekonomske i
monetarne unije; usvajanje pravne regulative (cjelokupnog evropskog zakono-
davstva) i njegova efikasna implementacija putem odgovarajucih zakona i
administrativnih i pravosudnih struktura.

jos nije dobila kandidatski status, sve do danas. Dalji napredak je uslovljen
presudom Evropskog suda u Strazburu za predmet ,,Sejdi¢-Finci®, koja je
obavezujuca i zahtijeva uklanjanje diskriminatornih dijelova iz Aneksa IV
Dejtonskog mirovnog sporazuma. Bosna i Hercegovina, kao potpisnica
medunarodnih protokola i konvencija, obavezala se da sprovede njenu
implementaciju, $to ne ostavlja mnogo prostora za raspravu, veé trazi
konkretnu akciju.

Pitanje implementacije presude doti¢e se vrlo kompleksnog
pitanja, Ahilove pete dejtonske BiH (Ustava). Politika uslovljavanja EU je
jasna. Napretka nema, sve dok se ne izvrSe reforme Ustava, Cija je
uslovljenost u sluéaju BiH, umjesto mrkve kaznjena Stapom. Entiteti BiH
imaju drugacije videnje uzro¢no-posljedi¢ne veze, gdje za reforme Ustava
BiH, predstavnici politi¢kih partija ne postizu konsenzus. Usljed slabe
koordinacije institucionalnih tijela pristupa se strategiji dobijanja na
vremenu i obuzdavanja pritisaka od strane Unije. Ipak, ¢ini se da je vrijeme
isteklo, a strpljenje evropskog diplomatskog kruga popustilo je pred
stvaraocima problema koji daleko zaostaju za zemljama zapadnog Balkana.
Evidentno je da se pristupilo kaZnjavanju, u vidu suspenzije sredstava
finansijske pomoc¢i iz oblasti poljoprivrede i razmatranja o sankciji viznog
rezima za drzavljane BiH.

Posmatraju¢i EU kao regulativnu silu za zemlje koje izrazavaju
spremnost za ulazak u evropsku porodicu drzava, u slucaju Bosne i
Hercegovine moze se konstatovati, na osnovu do sada usvojenih i
implementiranih zakona, da je pokazana spremnost i napor da se prede
zacrtani dio puta. Ne pregovara se o kriterijima koje potencijalni kandidati
trebaju ispuniti. U zastoju su razgovori u visoj fazi, koji bi Bosnu i
Hercegovinu trebali uvesti u pregovore sa Evropskom unijom za dobijanje
kandidatskog statusa. Stav Unije je potpuno jasan, napretka nema dok se ne
ispune ranije postavljeni uslovi i implementira presuda Evropskog suda u
Strazburu za predmet ,,Sejdi¢-Finci®.

Determinanta koja utice na politiku uslovljavanja Evropske unije s
pozicije sile, jeste resurs mo¢i da ubijedi uslovljenu zemlju u ispunjavanje
uslova, a motiv tim zemljama izraZen je milionima evra, dostupnim kroz
evropske pretpristupne fondove. S druge strane, determinanta uslovljenih
zemalja je politicki okvir u kojem se krece bilo proevropski ili anti-
evropski. Izvjesno je da ima ili nema politicke mo¢i koja bi obuzdala
politike uslovljavanja, u mandatnom periodu. Vazno je ista¢i da Dejtonska
ustavna struktura drzavnog uredenja sa dva entiteta i tri konstitutivna
naroda nije sama po sebi prepreka za ulazak u Evropsku uniju, iako su kroz
ponudene sporazume (butmirski i prudski, te aprilski paket) nudena
ustavna rjesenja, prekompozicija politickog sistema i bolja koordinacija.
Dosta je pitanja vezanih za politiku uslovljavanja EU prema BiH, medutim
u sirem smislu ona trazi mnogo komleksniji pristup, s aspekta pozitivnih i
negativnih trazenih uslova, uz ¢injenicu da je do sada pred BiH postavljeno

1.940 zahtjeva, pitanja i uslova iz svih oblasti drustvenog Zivota, ali jos
uvijek nismo nasli konsenzus oko implementacije obavezujuc¢e presude
Evropskog suda u Strazburu za predmet ,,Sejdi¢- Finci, sto je jedan od
uslova da se dobije kadidatski status.

ZAKLJUCAK

Bosna i Hercegovina je jedina zemlja na Zapadnom Balkanu koja
nosi status potencijalnog kandidata, $to daje puno prostora da se o politici
uslovljavanja razmislja kao o pozitivnoj i djelotvornoj aktivnosti, ili ipak, s
druge strane, da komplikovani politicki sistem BiH vuce u stagnaciju i
usporava evropski proces. Posmatraju¢i petnaestogodisnji proces politi-
¢kog i integracijskog uticaja i meduodnosa EU i zemalja u procesu
evrointegracije, uoc¢ava se razlicit na¢in strateskoga djelovanja i u meha-
nizmima uslovljavanja od strane Evropske unije. Razli¢itost je u nacinu
prihvatanja i prilagodavanja zemlje kandidata tim ,,spoljnim evropskim
zahtjevima“. Ne treba gubiti iz vida da je u BiH i dalje prisutan visoki
predstavnik, koji direktno uti¢e na suverenost u odlu¢ivanju.' Ako se
suverenost podijeli na unutra$nju suverenost drzave koja podrazumijeva da
ona ima najviSu vlast iznutra i suverenost izvana u pogledu njene
nezavisnosti (§to je u slucaju malih zemalja), tek tada drzava kao subjekt
medunarodnih odnosa, ima moguénost da formira svoju unutraSnju i
spoljnu politiku i bude ravnopravan partner svim ostalim zemljama. U
sluéaju ove pretpostavke, drzave bi trebale biti nosioci suverenosti u
punom smislu rije¢i. Ipak, realnost je potpuno drugacija, pa je na temelju
ove pretpostavke nuzno paznju usmjeriti na prijetnje i mogucu upotrebu
sile. Time velike sile izrazavaju nepoStovanje temeljnih prava drzava i
direktno se mijesa medunarodni faktor u njihova unutrasSnja pitanja.
Upravo te uticaje spoljnih faktora koji djeluju izvan drzave, prepoznajemo
kao zastraSivanje i suzbijanje; saradnja ili promjena saradnje i integracije
ili dezintegracije odredenih drzava.

Imajuéi u vidu da se politicki i ekonomski obru€ steze, da predstoje
opsti izbori u oktobru 2014. godine, to ¢e uzrokovati reakcije unutar
koalicija 1 saveza na drzavnom 1 entitetskom nivou. Prema tome,
ispunjavanje uslova u slu¢aju BiH determinisano je mnogim faktorima
unutar BiH, koji ¢e uticati na dalji tok procesa, ali i samog okruzenja, ¢iji
se posebni uslovi prema svakoj drzavi uz konverziju resursa moci
Evropske unije, naposljetku, prije ili kasnije u cijelosti ispune. Politika
pro$irenja za evropske drzave nije ista za sve zemlje. Zemlje Zapadnog
Balkana, obuhvacene Procesom stabilizacije i pridruzivanja, Evropska
unija neprekidno uslovljava ispunjavanjem odredenih uslova, gdje je
ispunjavanje kriterija i posebnih uslova odlu¢ujuc¢e da bi se ostvario
napredak ka evropskoj porodici drzava i ubrzale evropske integracije.

1 Suverenost drzave — prema medunarodnom pravu, ravnopravan status drzava u
tome $to na njihovoj teritoriji ne postoji viSa spoljna vlast od vlasti drzave.

CONDITIONALITY POLICY IN INTERNATIONAL RELATIONS:
THE CASE OF THE EUROPEAN UNION

Ljiljana Auli¢, M. A.

Abstract: This paper tends to consider the conditionality policy in
international relations exercised by international institutions from their position of
power. The starting point in exercising the conditionality policy is awareness and actual
power which are reflected in the economic and military power of the international actor.
The pressure exerted in the process of international relations decision-making varies
from the spheres of influence'? among the countries to international organizations and
institutions.

The EU conditionality policy in Bosnia and Herzegovina assumes tightening
the gridlock on economic and political aid or lending money from the European money
funds, which leaves no alternative path toward Europe.

The research topic of the conditionality policy needs to be taken as a driving
force of change whose intensity is subject to change depending on the ‘carrot and stick’
approach. Through the practical examples, this paper will try to give answers to the
EU's conditionality policy toward Bosnia and Herzegovina, which belongs to the
domain of international relations and European integrations.

Key words: conditionality policy in international relations, reality, power,
economic power, liberalism, EU's conditionality policy

